
	Կրթական տեխնոլոգիա-ների ազգային կենտրոն
	1227
	11001 «Էլեկտրոնային կառավարում»
	Հայաստանի կրթական ցանցի (ՀԿՑ) մշտադիտարկում և սպասարկում
Իրականացվել է 1414 ուսումնական հաստատություններ ընդգրկող ցանցի աշխատանքի ամենօրյա հսկողությունը.
· վերահսկվել է ՀԿՑ-ի տեխնիկական սպասարկման աշխատանքը,
· կատարվել է դպրոցների էլեկտրոնային հասցեների օգտագործման ստուգումը,
· հաշվառվել է դպրոցների օգտագործած ինտերնետի ծավալը,
· կատարվել են ՀԿՑ կենտրոնական հանգույցի սպասարկման աշխատանքները, իրականացվել է ՀԿՑ-ի կենտրոնական հանգույցում գործող սերվերների տեխնիկական սպասարկումը, ապահովվել է կայքերի անխափան աշխատանքը։ 
ՀԿՑ-ում ապահովվել են.
· արտաքին միջամտություններից ցանցի պաշտպանությունը, գործել են ինտերնետային պարունակությունը հնարավորինս սահմանափակող ֆիլտրային ծրագիրը, տվյալների փաթեթների դինամիկ ուղղորդումը, ցանցում եղած բոլոր համակարգիչների ավտոմատ թարմացումով հակավիրուսային կենտրոնացված համակարգը,
· կապուղու ծանրաբեռնվածությունը ցուցադրող, գրանցող և վիճակագրական տվյալներ հավաքող առցանց համակարգի, ՀԿՑ ընթացիկ վիճակը բնութագրող դինամիկ շտեմարանի, ուսումնական հաստատությունների օգտագործած ինտերնետային կայքերի և տվյալների ծավալների մասին գրանցումների համակարգի գործունեությունը, 
· ցանցում ընդգրկված ուսումնական հաստատությունների համար իրականացվել է վիճակագրական տվյալների հավաքման և SQL համատեղելի բազայի ու WEB սերվերի վրա տեղադրված ուսումնական հաստատությունների էջերի տեխնիկական սպասարկման, էլեկտրոնային փոստի վարման աշխատանքների իրականացումը,
· կազմվել են համապատասխան ամսական հաշվետվությունները։ 
Իրականացվել է Հայաստանի Հանրապետության Կրթության, գիտության, մշակույթի և սպորտի նախարարության (ՀՀ ԿԳՄՍՆ) աշխատակազմի համակարգիչների և ՏՀՏ միջոցների սպասարկումը։ 
Կրթության կառավարման տեղեկատվական համակարգի (ԿԿՏՀ) գործարկում և ամբողջականացում   
· Բացվել  և գործում է stugum.emis.am կայքը՝ այս տարվա առաջին դասարան ընդունվող երեխաների տվյալների համապատասխանության ստուգման համար։
· Բացվել է 2022-2023 ուստարում առաջին դասարան ընդունելության հայտագրման համակարգը՝ առաջին փուլով ընդունվող  երեխաների համար։  
· Այս ուսումնական տարում գործարկված «Էլեկտրոնային մատյան» արդիականացված ենթահամակարգում  բացվել է աշակերտների սխալ գնահատականների խմբագրման, բացակայող առարկաների ավելացման  հնարավորությունը
· Ուսուցիչների և դասավանդողների մատյաններում ստեղծվել է կամավոր ատեստավորման դիմելու հնարավորությունը։ 
· Վարչական լիազորություն ունեցող աշխատակիցների մատյաններում ավելացել է ուսուցիչների կողմից գնահատականների  մոտքագրման և խմբագրման ժամկետների վերահսկման գործիք։
· Ընթացիկ հարցերի և առաջացող խնդիրների լուծման շրջանակում համագործակցվել և աջակցություն է ցուցաբերվել նախամասնագիտական և միջին մասնագի-տական ուսումնական հաստատությունների աշխատակիցներին։
· Կատարվել են ԴԿՏ, ինչպես նաև՝ նախնական և միջին մասնագիտական հաստատությունների կառավարման համակարգերի տեղեկատվության մշտական ստուգման, բազաների ամենօրյա մաքրման, պարբերական թարմացումների, ուղեցույցների մշակման աշխատանքներ։
· Կազմակերպվել է ամենօրյա բովանդակային և տեխնիկական աջակցություն–սպասարկում՝ դպրոցների, ուսումնարանների և քոլեջների  տնօրեններին և օպերատորներին, ինչպես զրուցարանի, այնպես էլ հեռախոսային կապի միջոցներով, ինչպես նաև՝ իրականացվել են «Զրուցարանի» վարման, խորհրդատվության տրամադրման աշխատանքներ։
· Իրականացվել են ՀՀ ԿԳՄՍՆ հրամաններով դպրոցների համակազմի սահմանային տեղերի փոփոխությունների համապատասխանեցումները ԴԿՏ և Հայտագրման համակարգերում։
· Պատրաստվել են վիճակագրական և այլ հաշվետվություններ, ամփոփ տեղեկանքներ՝ ըստ ՀՀ մարզերի, գյուղական և քաղաքային համայնքների, աշակերտների թվաքանակների, հաստատությունների տիպերի, կրթական ծրագրերի աստիճանի  և ըստ այլ անհրաժեշտ չափանիշների և տրամադրվել ՀՀ ԿԳՄՍՆ՝ տարբեր շահառուների և շահագրգիռ տարբեր կազմակերպությունների ներկայացնելու նպատակով։
Կրթության ոլորտի վարչական ռեգիստի վարում
· ՅՈՒՆԵՍԿՕ վիճակագրական ինստիտուտին է ներկայացվել Կրթության կառավարման տեղեկատվական համակարգի (EMIS) տարածաշրջանային հարցաթերթը (UNICEF ECAR EMIS Questionnaire)
· Հրապարակվել և ՀՀ ԿԳՄՍՆ է ներկայացվել Հանրակրթական ուսումնական հաստա-տություններում ՏՀՏ կարիքի տարեկան գնահատման վերլուծությունը։
· Պատրաստվել են վիճակագրական և այլ հաշվետվություններ, ամփոփ տեղեկանքներ՝ ըստ ՀՀ մարզերի, գյուղական և քաղաքային համայնքների, աշակերտների թվաքանակների, հաստատությունների տիպերի, կրթական ծրագրերի աստիճանի  և ըստ այլ անհրաժեշտ չափանիշների, և տրամադրվել ՀՀ ԿԳՄՍՆ՝ տարբեր շահառուների և շահագրգիռ տարբեր կազմակերպություններ ներկայացնելու նպատակով։
ՀՀ կառավարության 2021-2026թթ․ միջոցառումների ծրագրով 2022 թվականին նախատեսված թվայնացման գործառույթներ
· ԴԿՏՀ–ի դասագրքեր բաժնում հավաքագրված՝ 2022թ․ տպագրվելիք գրքերի՝ դպրոցների իրական պահանջարկի տեղեկատվությունը ամփոփվել է և թվային տեղեկատվությունը հասանելի է եղել ՀՀ ԿԳՄՍՆ պատասխանատուներին։
· Շարունակվել են  հանրակրթական ուսումնական հաստատությունների 9-րդ և 12-րդ դասարանների շրջանավարտների Ediploma ավարտական փաստաթղթերի էլեկտրոնային համակարգի մշակման աշխատանքները։
Օժանդակող և հարակից գործառույթներ
· Կրթության կառավարման տեղեկատվական համակարգի բովանդակային սպասարկման «Աջակցություն» կայքում շարունակվել է պաշարների ստեղծման գործընթացը  https://support.emis.am/։
	

	
	1227
	11002 «ՏՀՏ բովանդակու-թյուն և հեռավար ուսուցում»
	ՏՀՏ բովանդակության շարունակականության ապահովում և զարգացում
«Հայկական կրթական միջավայր» պորտալի և ենթակայքերի աշխատանքի կազմակերպում, ԿՏԱԿ–ի և այլ կրթական կայքերի վարում․
· Կազմակերպվել է «Հայկական կրթական միջավայրի» (www.armedu.am) սպասարկման աշխատանքը, հարստացվել է բովանդակային պարունակությունը։ 
Իրականացվել է պորտալի ենթակայքերի սպասարկումը.
· «Հայկական կրթական միջավայր» ֆորումում (http://forum.armedu.am, 2566 թեմա, 89291 գրառում, 11017 գրանցված օգտվող). կազմակերպվել են 10 նոր՝ մասնագիտական խորհրդատվություններ և կրթական գործընթացին վերաբերող  քննարկումներ, կատարվել է 756 նոր գրառում։
· Գործարկվել է «Պաշարների շտեմարան» նոր կայքը (http://lib.armedu.am) մայիսի 13-ից, ունի  շուրջ 800 գրանցված օգտվող, տեղադրվել է 900 էլեեկտրոնային կրթական պաշար։
· «Հեռավար ուսուցում» համակարգերում (http://elearning.armedu.am/,  https://dlc.armedu.am/) կազմակերպվել են հեռավար դասընթացներ․
· Ավարտվել է «Ուսումնական գործընթացի կազմակերպման առցանց միջոցներ» թեմայով 2022թ․ առաջին դասընթացը՝ 124 մասնակիցների համար, ակտիվ ու արդյունավետ մասնակցություն ցուցաբերած 54 ուսուցիչներ ստացել են ԿՏԱԿ-ի հավաստագրեր։
· Տարբեր առարկաների մասնագետներ վարել են 23 դասընթացներ՝  710 գործընկեր-ուսուցիչների համար։
· Մշակել և անցկացվել են ուսուցման ՏՀՏ կիրառության հեռավար կարճատև նոր դասընթացներ հետևյալ թեմաներով, 
· Google ամպային տեխնոլոգիաներ
· Ինտերակտիվ դասերի բովանդակության ստեղծում (Nearpod)
· Գիտելիքների ստուգման ինտերակտիվ թեստերի ստեղծում (Liveworksheets)
· Ինտերակտիվ ուսումնական գրատախտակի ուսուցում (Google Jamboard)։
Առաջադրանքներն հաջողությամբ հանձնած մասնակիցներն ստացել են ԿՏԱԿ-ի հավաստագրեր (համապատասխանաբար՝ 46, 52, 35, 31 մասնակիցներ)։
· Մշակվել են ուսուցիչների ՏՀՏ գրագիտությունն ու կարողունակությունն ստուգող հարցաշարեր։
· Հեռավար դասընթացավարների համար կազմակերպվել է «Մուդլ․ ադմինիստրատիվ գործիքաշար» թեմայով դասընթաց։ 
Ինչպես նաև․
· Իրականացվել են ՀՀ ԿԳՄՍ նախարարության պաշտոնական կայքի (http://escs.am/am) անհրաժեշտ էջերի ռուսերեն և անգլերեն թարգմանության, կայքում նյութերի տեղադրման աշխատանքները։
· Տեղադրվել են կրթական, մշակութային տեսանյութեր «Կրթական ալիքում» https://www.youtube.com/user/armeduchannel/։
· Իրականացվել է ԿՏԱԿ–ի (www.ktak.am) կայքի բովանդակային սպասարկումը։
· Շահագործվել են Եվրոպական միության eTwinning Plus ծրագրի (http://etwinningplus.armedu.am/), E-school Armenia (http://e-school.am/) և «Ուսուցման ինտերակտիվ տեխնոլոգիաներ» (http://esource.armedu.am/) կայքերը։
· Դպրոցների կայքերի` Schoolsite.am տիրույթում բնականոն շահագործմանն աջակցելու նպատակով իրականացվել է տեխնիկական սպասարկման աշխատանք և տրամադրվել է անհրաժեշտ խորհրդատվական աջակցություն:

Հեռավար ուսուցման կազմակերպում
· E-school Armenia նախագծի շրջանակներում իրականացվում է «Էլեկտրոնային ուսուցում. Մենթոր դպրոցներ» ծրագիրը, ինչպես նաև՝ համակցված ուսուցման համար նախատեսված app.e-school.am  հարթակի փորձարկման աշխատանքները:  
· «Կենտրոնացված հեռավար ուսուցում» ծրագրի շրջանակներում․
· Հեռավար ուսուցման կազմակերպման կարգին համապատասխան առնվազն 2300 աշակերտներ ապրիլ-հունիս ամիսներին մասնակցել են հեռավար իրականացվող դասընթացներին:
· Հեռավար դասընթացներն իրականացվել են 1-ից 12-րդ դասարանների համար՝ ներառյալ ավագ դպրոցի առկա հոսքերը: 
· Կրթական բովանդակությունն աշակերտներին մատուցվել է տեսադասերի, վեբինար հանդիպումների և էլեկտրոնային նյութերի տեղադրման միջոցով: Շաբաթական իրականացվել է 270 ժամ վեբինար և 175 ժամ էլեկտրոնային նյութերի տեղադրում:
· Իրականացվել է ամենօրյա աջակցություն՝ ծրագրի շահառուների համար:
· Գործել է հետադարձ կապ կենտրոնացված հեռավար ուսուցման դասընթացներին մասնակից դպրոցների, աշակերտների և ծնողների հետ՝ աշակերտների բացակայությունը պարզաբանելու, խնդիրները վերհանելու և ծրագիրը բարելավելու նպատակով:
· Իրականացվել է ծրագրի մասնակից ուսուցիչների հարցում՝ հեռավար ուսուցման կազմակերպման բաժնի աշխատանքը գնահատելու նպատակով:
· Կենտրոնացված հեռավար ուսուցման ուսուցիչները մշակել են էլեկտրոնային ռեսուրսների տեղադրման ուղեցույց: 
· Հունիս ամսին կազմակերպվել է «Կենտրոնացված հեռավար ուսուցում» ծրագրի ամփոփիչ միջոցառումը, որի շրջանակներում ծրագրի մասնակից ուսուցիչները և համակարգող թիմը պարգևատրվել է շնորհակալագրերով և պատվոգրերով: 
· «Էլեկտրոնային ուսուցում. Մենթոր դպրոցներ» ծրագրի շրջանակներում․
· 17 մենթոր դպրոցների 130 ուսուցիչներ իրականացրել են հեռավար դասավանդում ՀՀ  9 մարզերի  62 պատվիրատու դպրոցներում: Ծրագրի շահառու աշակերտների թիվը առնվազն 3200 է: Շաբաթական կտրվածքով իրականացվել է մոտ 960 ժամ հեռավար դասավանդում: 
· Իրականացվում է մենթոր դպրոցների մենթորների շարունակական մենթորական աջակցություն՝ ԿՏԱԿ ՀՈՒԿ Որակի ապահովման խմբի կողմից: 
· Հանդիպումներ են կազմակերպվել ծրագրի շահառու պատվիրատու դպրոցների տնօրենների հետ՝ ծրագրում առկա խնդիրները վեր հանելու և ծրագիրը բարելավելու նպատակով: 
Մենթոր դպրոցների մենթորները ՀՀ ԿԳՄՍ նախարարության կողմից պարգևատրվել են շնորհակալագրերով: 
· Իրականացվել է՝ 
· պատվիրատու մարզային դպրոցների աշակերտների գիտելիքների կիսամյակային ընտրանքային գնահատում՝ հեռավար դասավանդվման արդյունավետությունը գնահատելու նպատակով,
· պատվիրատու դպրոցների աշակերտների և ծնողների շրջանում հարցում՝ ծրագրի արդյունավետությունը գնահատելու և խնդիրները վեր հանելու նպատակով։
· Ամփոփվել է նոր մենթոր դպրոցների ընտրության գործընթացը․
· Ծրագրին միացել են ևս 6 մենթոր դպրոցներ: 
· Հունիսի 27-ից հուլիսի 1-ը իրականցվել է նոր մենթոր դպրոցների 12 մենթորների վերապատրաստում, որի նպատակն էր ընտրված մենթոր դպրոցներին ծանոթացնել  էլեկտրոնային ուսուցման սկզբունքներին և մոտեցումներին, զինել ինտերակտիվ ուսուցում ապահովելու, մենթորական աջակցության մշակույթը ներդնելու և զարգացնելու կարողություններով, ներկայացնել աշխատանքային պարտականությունները և ծրագրի իրականացման ռազմավարությունը՝ ապահովելով ծրագրի բարեհաջող մեկնարկ։ 
· Իրականացվել է հանդիպում նոր ընտրված մենթոր դպրոցների տնօրենների հետ, ներկայացվել ծրագրում տնօրենների հիմնական պարտականությունները, ինչպես նաև ծրագրի շրջանակներում մշակված Որակի ապահովման չափանիշները և ընթացակարգերը:
· ՀՈՒԿ բաժնի աշխատակիցները հանդիպումներ են ունեցել․
· ԳԹԿ ներկայացուցիչների հետ՝ քննարկելու պատվիրատու դպրոցների աշակերտների համար նախատեսված գնահատման թեստերի մշակման գործընթացը
· Անատոլ Ֆրանսի անվան ֆրանսիական դպրոցի ներկայացուցիչների հետ ծանոթալու համար դպրոցում գործող որակի ապահովման ընթացակարգերին և համակցված ուսուցում իրականացնելու փորձին
· Իրականցավել են E-school Armenia հարթակի փորձարկման աշխատանքների հետ կապված հանդիպումներ, ինչպես նաև ծրագրի թեստավորում՝ ԿՏԱԿ ներկայացուցչի կողմից: 
· Շահագործվել է Շարժական ինտերնետային-համակարգչային կայանը (ՇԻՀԿ)․
· ՇԻՀԿ–ը հեռավար ուսուցմանն աջակցելու նպատակով «Հեռավար ուսուցման կազմակերպում» թեմայով եռօրյա դասընթացներ են կազմակերպել և անցկացրել՝ 14 դպրոցների 245 ուսուցիչների համար․
· Լոռու մարզ մարզ․ 5 դպրոց, 80 ուսուցիչ,
· Գեղարքունիքի մարզ․ 4 դպրոց, 75 ուսուցիչ,
· Արագածոտնի մարզ․ 5 դպրոց, 90 ուսուցիչ։
· Անհրաժեշտության դեպքում՝ ցուցաբերվել է նաև ծրագրային սպասարկման և տեխնիկական աջակցության աշխատանքներ՝ Մենթոր դպրոցների ծրագրում ընդգրկված դպրոցների համար։

ԵՄ «Ի-թվինինգ+» ծրագրին մասնակցություն
· Համակարգվել է ծրագրի մասնակից ավելի քան 630 դպրոցների շուրջ 900 ակտիվ ուսուցիչների աշխատանքը (այժմ իրականացվում է 400 նախագիծ)։ 
· 2022թ․ մայիսի 13-15–ը Գյումրիում անցկացվել է ազգային համաժողով, որին մասնակցել են ավելի քան 50 սկսնակ ուսուցիչներ ՀՀ տարբեր մարզերից։ 
· Կազմակերպվել և անցկացվել է 2021թ․արդյունքների տարեկան մրցանակաբաշխությունը, որի ընթացքում պարգևատրվել են 4 տարիքային խմբերի հաղթող և երկրորդ տեղ գրաված պրոյեկտների հեղինակ ուսուցիչները, ինչպես նաև լավագույն թիմային աշխատանք ունեցած դպրոցները։
· Կազմվել և Եվրահանձնաժողովի համապատասխան գործակալություն է ուղարկվել աշխատանքային պլանի և բյուջեի հայտը 2022թ․ ապրիլի 1-ից մինչև 2023թ․ դեկտեմբերի 31-ը ներառյալ փուլի համար։
· Գործարկվել է https://www.etwinning.net/ պորտալի հայերեն բաժինը (https://www.etwinning.net/hy/pub/etwinning-plus.htm), թարգմանվել և տեղադրվել են անհրաժեշտ տեքստերը, ինչպես նաև՝ ապահովվել է ընթացիկ տեղեկատվության տրամադրումը:

Կրթության ոլորտում ՏՀՏ բնագավառի ծրագրեր համակարգման և տեղական ու միջազգային կազմակերպությունների հետ համագործակցության նպատակով․
· մշակվել է «Հայաստանի Հանրապետության բարձրագույն ուսումնական հաստատություններ օտարերկրյա, այդ թվում՝ սփյուռքահայ դիմորդների ընդունելության տվյալների բազայի թվային կառավարման համակարգի» տեխնիկական առաջադրանքը և ներկայացվել ՀՀ ԿԳՄՍՆ՝ համաձայնեցման:

